
 

Servizo de acción social, educación, deportes e mocidade

Referencia: PREM-BBD / 2026
Expediente convocatoria: 2026000000881

RESOLUCIÓN POLA QUE SE AVOCA A COMPETENCIA PARA A APROBACIÓN DAS BASES 
REGULADORAS E SE APROBAN AS BASES, A CONVOCATORIA  E ORZAMENTO DA II COPA 
DEPUTACIÓN DA CORUÑA DE BAILES LATINOS E  DANZA COREOGRÁFICA (PREM-BBD / 
2026) 

Don VALENTÍN GONZÁLEZ FORMOSO, Presidente da Deputación Provincial da Coruña, 

ANTECEDENTES 

Por resolución número 29325, de 24 de xullo de 2023, o Presidente delegou na Xunta de Goberno 
entre outras: “A aprobación das bases de subvencións, cuxa competencia corresponda inicialmente 
ao presidente”. 

Tendo en conta a data da convocatoria da próxima Xunta de Goberno e considerando a urxencia de 
aprobar  as  Bases  reguladoras  da  "II  Copa  Deputación  da  Coruña  de  Bailes  Latinos  e  Danza 
Coreográfica", e vistos os informes do Servizo de acción social, educación, deportes e mocidade, da 
Secretaría Xeral e do Servizo de Fiscalización e Control Financeiro, 

RESOLVO: 

Primeiro. Avocar a competencia que, con carácter xeral foi delegada por resolución número 29325, 
de 24 de xullo de 2023 na Xunta de Goberno, e considerando a urxencia da aprobación das Bases 
reguladoras da "II Copa Deputación da Coruña de Bailes Latinos e Danza Coreográfica", que ven 
motivada pola necesidade de que as persoas destinatarias poidan facer as súas previsións respecto 
do obxecto da subvención neste programa para o exercicio 2026 coa suficiente antelación. 

Segundo. Aprobar as Bases reguladoras da "II  Copa Deputación da Coruña de Bailes Latinos e 
Danza Coreográfica", que figuran no Anexo - Bases Reguladoras. 

Terceiro. Dispoñer  a  publicación  das  bases  deste  programa  no  Boletín  Oficial  da  Provincia  da 
Coruña. 

Cuarto. Aprobar o orzamento de gastos por un importe total de de 43.163,50 € (IVE incluido),  dos 
que  37.493,50  € se  imputarán  á  aplicación  orzamentaria  0612.3411.22609,  e 
5.670,00€, imputarase á aplicación 0612.3411.481 do vixente orzamento provincial, correspondente 
esta última aos premios en metálico previstos nas bases.

Concepto Base impoñible IVA TOTAL

Contrato  de  asistencia  técnica  para  a  dirección  e 
xestión  da  competición  e  produción  técnica  e  de 
persoal 

7.976,87 € 1.675,14 € 9.652,01 €

Deseños gráficos 800,00 € 168,00 € 968,00 €

Equipos de son e imaxe 6.001,00 € 1.260,21 € 7.261,21 €

Equipos audiovisuais 2.412,00 € 506,52 € 2.918,52 €

Mobiliario e equipamento (mesas, cadeiras...) 7.900,00 € 1.659,00 € 9.559,00 €

Equipos de control das clasificacións 750,00 € Exento IVE 750,00 €

Servizo de ambulancia (1 SVB) 750,00 € Exento IVE 750,00 €

Trofeos 1.838,76 € 386,14 € 2.224,90 €

Premios en metálico 5.670,00 € Exento ive 5.670,00 €

TOTAL 34.098,63 € 5.655,01 € 39.753,64 €

Imprevistos (10%) 3.409,86 €

TOTAL CON IMPREVISTOS 43.163,50 €

Quinto.  Aprobar  a  convocatoria  da  II  Copa  Deputación  da  Coruña  de  Bailes  Latinos  e  Danza 
Coreográfica, de conformidade coas bases reguladoras que figuran no Anexo - Bases Reguladoras.

O prazo de inscrición para participar na II Copa Deputación da Coruña de Bailes Latinos e Danza 
Coreográfica iniciarase o día seguinte ao da publicación destas bases no Boletín Oficial da Provincia 
da Coruña e finalizará sete (7) días naturais antes da celebración da proba.

Sexto. Remitir  esta resolución,  así  como o extracto  da convocatoria  conforme á Base de Datos 
Nacional de Subvencións (BDNS), para a súa publicación a través do Sistema Nacional de Publicidad 
de Subvenciones y Ayudas Públicas, de conformidade co previsto nos artigos 17.3.b e 20.8.a da Lei 
38/2003, de 17 de novembro, xeral de subvencións, publicación que se tramitará como urxente.

Sétimo. Dar conta desta resolución á Xunta de Goberno. 

De conformidade co establecido no artigo 40.2 da Lei 39/2015, do 1 de outubro, do Procedemento 
Administrativo  Común  das  Administracións  Públicas  (LPACAP),  infórmase  de  que  a  resolución 
anterior esgota a vía administrativa, de acordo co disposto no artigo 114.1) da LPACAP, polo que, en 
virtude do artigo  123 da referida  norma,  contra  a  presente  resolución  poderá  interpoñer  recurso 
potestativo de reposición ante o órgano que ditou o acto no prazo dun mes, contado a partir do día  
seguinte a aquel no que teña lugar a notificación, tal e como tamén preceptúa o artigo 52.1 da Lei  
7/1985, do 2 de abril, Reguladora das Bases do Réxime Local. Neste caso non se poderá interpoñer 
recurso  contencioso-administrativo  ata  que  sexa  resolto  expresamente  o  recurso  potestativo  de 
reposición ou se produza a desestimación presunta deste. 

Así mesmo, a persoa interesada poderá interpoñer directamente contra a presente resolución recurso 
contencioso-administrativo,  previsto  na  Lei  29/1998,  do  13  de  xullo,  reguladora  da  Xurisdición 
contencioso-administrativa, no prazo de dous meses, contado a partir do día seguinte a aquel no que 
teña lugar a notificación, ante a Sección do Contencioso-Administrativo do Tribunal de Instancia que 

corresponda, de conformidade co disposto na devandita Lei e na disposición adicional primeira da Lei 
orgánica 1/2025, do 2 de xaneiro, de medidas en materia de eficiencia do Servizo Público de Xustiza. 

Todo isto, sen prexuízo de que se poida exercitar calquera outro recurso que se estime pertinente. 

ANEXO - BASES REGULADORAS 

BASES REGULADORAS DA II COPA DEPUTACIÓN DA CORUÑA DE BAILES LATINOS E DANZA 
COREOGRÁFICA

Base 1. Obxecto e finalidade

A II Copa Deputación da Coruña de Bailes Latinos e Danza Coreográfica ten por obxecto:

• Incentivar o deporte federado, como elemento vertebrador e garante dunha práctica deportiva 

segura e de calidade. 
• Fomentar  a  práctica  deportiva  nas  modalidades  de  bailes  latinos  e  danza  coreográfica, 

favorecendo a participación de deportistas das distintas categorías e grupos de idade. 
• Promover  a  participación  e  a  convivencia  a  través  do deporte,  contribuíndo  á  difusión  e 

consolidación destas modalidades deportivas. 
• Impulsar a cohesión social e a participación cidadá na provincia, utilizando o deporte como 

instrumento de integración e dinamización. 

• Promover  a  provincia  da  Coruña  como  territorio  activo  e  comprometido  co  deporte, 

contribuíndo á súa proxección e dinamización social a través da celebración de competicións 
deportivas.

A súa finalidade é  impulsar  unha disciplina  de gran éxito  deportivo  na provincia  da Coruña que 
mistura de xeito único deporte, cultura, saúde e inclusión e pode desfrutalo o público de todas as  
idades, constituíndo esta  II Copa Deputación da Coruña de Bailes Latinos e Danza Coreográfica a 
constatación dunha realidade deportiva de elite mundial xurdida do esforzo continuado de clubs e 
deportistas da nosa provincia. 

Así mesmo, a proba tratará de fomentar e promover o deporte en xeral a través da práctica do baile, 
ofrecendo a posibilidade a toda a poboación federada de participar nunha proba singular na provincia 
da Coruña, nun rango de idade que dará cabida desde os máis xoves ata os de maior idade.

Base 2. Participantes

Poderán participar na  II  Copa Deputación da Coruña de Bailes Latinos e Danza Coreográfica as 
persoas  deportistas  da  Federación  Española  de  Baile  Deportivo  (FEBD)  e/ou  da  Federación 
Portuguesa de Danza Deportiva (FPDD) que cumpran os seguintes requisitos:

• Estar en posesión da correspondente licenza federativa en vigor para a tempada 2026. 
• Non ter sanción de ningunha clase na data fixada para a inscrición. 
• Participar nalgunha das modalidades e categorías establecidas na base terceira. 

• Cada deportista  só poderá inscribirse nun único grupo de idade  segundo as categorías da 
Base 3.

Base 3. Categorías 

A II Copa Deputación da Coruña de Bailes Latinos e Danza Coreográfica disputarase nas seguintes 
modalidades e categorías:

PARELLAS (LATINOS)

XUVENIL + JUNIOR
A/O deportista de máis idade cumpre 14 ou 15 anos no ano en 
curso.

YOUTH + ADULTO Deportistas que cumpren de 12 ata 18 anos.

SÉNIOR
A/O deportista de menor idade cumpre 35 ou máis anos durante o 
ano en curso.

DANZA COREOGRÁFICA

XUVENIL Deportistas que cumpren 11 ou menos anos durante o ano en cur-
so.

JUNIOR + YOUTH Deportistas que cumpren de 12 a 18 anos durante o ano en curso.

ADULTO + SÉNIOR Deportistas que cumpren 19 anos ou máis durante o ano en curso.

SINGLE

XUVENIL + JUNIOR A/O deportista cumpre 15 ou menos anos durante a tempada.

YOUTH + ADULTO + SÉNIOR A/O deportista cumpre 16 ou máis anos durante o ano en curso.

Base 4. Inscricións

4.1 Prazo de inscrición

O prazo de inscrición para participar na  II Copa Deputación da Coruña de Bailes Latinos e Danza 
Coreográfica iniciarase o día seguinte ao da publicación destas bases no Boletín Oficial da Provincia 
da Coruña e finalizará sete (7) días naturais antes da celebración da proba.

4.2 Sistema de inscrición

As  inscricións  realizaranse  a  través  do  enlace  á  plataforma  de  escrutinio  e  soporte  técnico  de 
competicións de baile deportivo na páxina web https://bailegalicia.net/  entidade que en Galicia  é a 
única que realiza a xestión completa de campionatos, dende a inscrición, ata o envío de resultados á 
Federación Española dec Baile Deportivo empregando o soporte informático E.P.A Dance para a 
realización dos escrutinios.

A inscrición será de balde para todas as persoas deportistas e grupos participantes.

No caso dos grupos de Danza Coreográfica, a música correspondente á actuación deberá remitirse 
ao enderezo electrónico musica@bailegalicia.net antes da finalización do prazo de inscrición. 

Base 5. Desenvolvemento da actividade e normativa da competición

5.1 Lugar e data
A II Copa Deputación da Coruña de Bailes Latinos e Danza Coreográfica celebrarase ao longo do día 
24 de outubro de 2026 no Pazo dos Deportes da Cidade Deportiva de Riazor, na Coruña.

5.2 Regulamento de competición
A competición desenvolverase conforme ao  regulamento vixente da Federación Española de Baile 
Deportivo  (FEBD) e  ás  directrices  publicadas  por  esta  entidade,  que  deberán  ser  coñecidas  e 
respectadas por todas as persoas participantes.

As probas estarán baixo o control técnico do Comité de Xuíces da Federación Española de Baile 
Deportivo e rexerase polo regulamento sinalado.

5.3 Agrupación e separación de categorías

Na modalidade de  Single, as categorías Youth, Adulto e Sénior competirán inicialmente de forma 
conxunta. No caso de que a categoría Sénior supere os seis participantes, esta pasará a competir por 
separado de Youth + Adulto.

5.4 Sistema de puntuación
A  competición  desenvolverase  de  acordo  co  sistema  de  puntuación  correspondente  a  cada 
modalidade:

• Nas modalidades de Parellas (Latinos) e solo aplicarase o sistema de puntuación Skating. 

• Na modalidade de Danza Coreográfica aplicarase o sistema AJS (Absolute Judging System) 

adaptado a esta especialidade. 

A modalidade de Danza Coreográfica da Copa Deputación será puntuable para o ránking nacional. O 
rango de puntuación será de 3 a 8 puntos, con intervalos de 0,25.

O panel de puntuación estará integrado por  sete xuíces/as, encargados de avaliar  e outorgar as 
puntuacións durante a competición.

5.5  Clasificación final
A clasificación final de cada unha das categorías será a que resulte da aplicación dos sistemas de 
puntuación indicados no apartado anterior.

5.6 Vestiario e maquillaxe
O vestiario e a maquillaxe deberán axustarse ás seguintes condicións:

• Nas modalidades de Parellas (Latinos) e Single, aplicaranse as normas correspondentes ás 

categorías C-B-A da FEBD. 

• Na modalidade de  Danza Coreográfica, aplicaranse as directrices establecidas no  Código 

Básico de Competición correspondente. 

• En ambas  as  dúas  modalidades,  o  vestiario  e  o  maquillaxe  deberán  corresponderse  co 

permitido nun Campionato de España. 

• Cando,  como consecuencia  das  agrupacións  por  idade,  un  grupo  ou  deportista  participe 
nunha categoría superior, poderá acollerse á normativa correspondente a esa categoría ou 
competir co vestiario e maquillaxe esixidos para a categoría inferior. 

Base 6. Premios 

6.1. Trofeos
Outorgarase un trofeo/medalla aos seis primeiros clasificados/as de cada categoría nas modalidades 
de Parellas (Latinos), Danza Coreográfica e Single.

A entrega de premios terá lugar no mesmo Pavillón de Deportes de Riazor ao finalizar todas as 
probas.

6.2 Premios económicos
Os premios económicos concederanse ás persoas, parellas ou grupos mellor clasificados en cada 

categoría e modalidade, de acordo coa clasificación final obtida na competición.

a) Parellas (Latinos)

Categoría 1.º 2.º 3.º 4.º 5.º 6.º Total

Xuvenil + Junior 300 € 200 € 100 € 50 € 50 € 50 € 750 €

Youth + Adulto 300 € 200 € 100 € 50 € 50 € 50 € 750 €

Sénior 300 € 200 € 100 € 50 € 50 € 50 € 750 €

TOTAL 2.250 €

b) Danza Coreográfica

Categoría 1.º 2.º 3.º 4.º 5.º 6.º Total

Xuvenil 300 € 200 € 100 € 50 € 50 € 50 € 750 €

Junior + Youth 300 € 200 € 100 € 50 € 50 € 50 € 750 €

Adulto + Sénior 300 € 200 € 100 € 50 € 50 € 50 € 750 €

TOTAL 2.250 €

c) Single

Categoría 1.º 2.º 3.º 4.º 5.º 6.º Total

Xuvenil + Junior 150 € 100 € 50 € 30 € 30 € 30 € 390 €

Youth + Adulto + Sénior 150 € 100 € 50 € 30 € 30 € 30 € 390 €

TOTAL 780 €

Segundo o establecido na Base 5, apartado 3, se na modalidade Single a categoría Sénior superase 
os 6 participantes competirán desagrupados,  desagregando o orzamento de premios no seguinte 
senso:

Categoría 1.º 2.º 3.º 4.º 5.º 6.º Total

Xuvenil + Junior 150 € 100 € 50 € 30 € 30 € 30 € 390 €

Youth + Adulto 150 € 100 € 50 € 30 € 30 € 30 € 390 €

Sénior 150 € 100 € 50 € 30 € 30 € 30 € 390 €

TOTAL 1.170 €

6.3 Distribución e importe máximo dos premios

A distribución premios será a seguinte:
• Parellas (Latinos): 2.250,00 €. 

• Danza Coreográfica: 2.250,00 €. 

• Solo: 780,00 €/1.170,00€

O importe  máximo dos  premios  ascendería  a  5.670,00€ e  imputarase  á  aplicación  orzamentaria 
0612/3411/481 do orzamento vixente. 

Base 7. Aboamento de premios en metálico

A Deputación da Coruña emitirá unha resolución de concesión e pagamento dos premios. Tanto a 
concesión como o pagamento serán publicados na Base de Datos Nacional de Subvencións.

A Deputación da Coruña aboará os premios establecidos na base anterior en función da clasificación 
final obtida na competición, de acordo coa acta de resultados correspondente. As cantidades que se 
perciban estarán suxeitas ás retencións legais que, de ser o caso, resulten aplicables.

No caso das modalidades de  Parellas (Latinos)  e Danza Coreográfica,  deberá identificarse unha 
única persoa ou entidade como perceptora do premio correspondente á parella ou grupo clasificado, 
realizándose a esta un único pagamento polo importe íntegro do premio.

Coa finalidade de percibir os premios, que se aboarán mediante transferencia bancaria, as persoas 
ou entidades perceptoras deberán presentar, a través da sede electrónica da Deputación da Coruña 
mediante solicitude xeral, facendo constar como referencia «II Copa Deputación da Coruña de Bailes 
Latinos e Danza Coreográfica», a seguinte documentación:

• NIF, NIE ou pasaporte da persoa ou entidade perceptora do premio. 
• Enderezo de correo electrónico para os efectos de notificación. 
• Designación da conta bancaria na que se efectuará o aboamento, conforme ao modelo de 

designación  de  conta  bancaria  da  Deputación  da  Coruña 
(https://www.dacoruna.gal/files/7016/3973/2048/MODELO_DESIGNACION_CUENTA_BANC
ARIA_GALEGO_1.pdf)

• Certificación de titularidade da conta bancaria, de acordo coas instrucións recollidas no citado 
modelo.

• Acreditación do cumprimento de obrigas tributarias e coa Seguridade Social:
o Para persoas con residencia fiscal en España: certificacións das administracións 

tributarias correspondentes e da Tesourería Xeral da Seguridade Social que acrediten 
que  a  persoa  ou  entidade  perceptora  se  atopa  ao  corrente  das  súas  obrigas 
tributarias  e  coa  Seguridade  Social.  Poderá  omitirse  a  presentación  desta 
documentación cando se autorice expresamente á Deputación Provincial da Coruña 
para obter as certificacións correspondentes da Axencia Estatal  de Administración 
Tributaria,  da  Tesourería  Xeral  da  Seguridade  Social  e  da  propia  Deputación 
Provincial da Coruña.

o Para persoas con residencia fiscal noutro país: certificado emitido polos órganos 

competentes do seu país de residencia fiscal que acredite que a persoa se atopa ao 
corrente das súas obrigas tributarias e sociais, ou declaración responsable de non ter 
obrigas pendentes, segundo corresponda.

• Co fin  de determinar  o  rémixe de retención aplicable  do Imposto sobre a  renda de Non 
Residentes (IRNR): 

o Para a aplicación das exencións, beneficios ou tipos reducidos previstos no Convenio 

para evitar a dobre imposición (CDI) asinado entre España e o seu país de residencia 
fiscal,  a  persoa  interesada  deberá  achegar  un  Certificado  de  residencia  fiscal 
expedido polas autoridades fiscais  do seu país  de orixe.  No devandito  certificado 
deberá constar expresamente que a persoa é residente fiscal nese Estado no sentido 
do Convenio aplicable con España. Este certificado terá unha validez dun ano desde 
a súa data de emisión.    

Os premiados deberán achegar a documentación anteriormente sinalada no prazo de 5 días hábiles. 
No caso de que esta documentación non se achegase dentro do prazo sinalado, requirirase a mesa 

de de xeito  telemático  no  enderezo  sinalado.  No caso  de  non  atender  o  requirimento  no  prazo 
sinalado, o participante perderá o dereito á concesión e ao aboamento do premio. 

Base 8. Seguridade e responsabilidade

A organización  adoptará  as  medidas  de  seguridade  que  resulten  necesarias  para  o  correcto 
desenvolvemento  da  competición,  de  conformidade  coa  normativa  deportiva  e  de  seguridade 
aplicable.

As  persoas  participantes  deberán  cumprir  en  todo  momento  as  instrucións  do  persoal  da 
organización, do xurado e dos órganos técnicos da competición, así como as normas de seguridade 
establecidas para a celebración da proba.

As persoas participantes deberán estar en posesión da correspondente licenza federativa en vigor e 
cumprir os requisitos establecidos nestas bases e na normativa federativa aplicable.

A participación na II Copa Deputación da Coruña de Bailes Latinos e Danza Coreográfica implica o 
compromiso de cumprir as presentes bases, así como as instrucións, acordos e decisións adoptadas 
polos órganos técnicos e pola organización para o correcto desenvolvemento da competición.

As persoas participantes asumirán a responsabilidade polos danos, perdas, roubos, accidentes ou 
calquera outra incidencia que poidan sufrir ou ocasionar antes, durante ou despois da competición e 
que non sexan imputables á organización da proba.

Base 9. Protección de datos

Os  datos  facilitados  serán  tratados  pola  Deputación  da  Coruña  coa  finalidade  de  tramitar  esta 
convocatoria.

A participación  nesta  convocatoria  implica  aceptar  a  realización  de  fotografías  e/ou  vídeos  pola 
Deputación da Coruña no certame de entrega dos premios ou no desenvolvemento das actividades.

As ditas imaxes poderán ser publicadas en:
• A páxina web e perfís en redes sociais da Deputación
• Filmacións destinadas á promoción da actividade
• Publicacións para dar a coñecer a actividade

A lexitimación  para  o  tratamento  dos  datos  persoais  baséase  no  cumprimento  dunha misión  de 
interese público.

Os  datos  poderán  ser  comunicados  ás  Administracións  públicas  para  o  exercicio  das  súas 
competencias e serán conservados de acordo co establecido na normativa de arquivo.

As persoas interesadas poden exercer  os dereitos de acceso,  rectificación,  supresión,  oposición, 
limitación ao tratamento e portabilidade dos datos a través da sede electrónica da Deputación da 
Coruña  ou  presencialmente  nos  lugares  e  rexistros  establecidos  na  normativa  reguladora  do 
procedemento administrativo común. Así mesmo se considera que o tratamento incumpre co
establecido no RXPD pode reclamar perante a AEPD.

Poden  consultar  máis  información  relacionada  coa  protección  de  datos  na  nosa  Política  de 
Privacidade ou dirixindo un correo a delegadodeprotecciondedatos@dacoruna.gal.

NOTA: Esta proba incluirase no Calendario Oficial da Federación de Baile Deportivo e mediante a súa 
inscrición o/a deportista consente expresamente que os seus datos básicos sexan cedidos a esta 
entidade para a tramitación, ante a compañía de seguros, dos seguros obrigatorios de accidentes e 
responsabilidade civil así como a xestión dos resultados e clasificacións obtidos

Base 10. Aceptación das bases

A participación nesta convocatoria supón a total aceptación destas bases.

Base 11. Responsabilidades

A Deputación  da Coruña é  allea  ás responsabilidades civís,  laborais  e  de  calquera outra  índole 
derivada da organización do evento deportivo e ás eventualidades propias do desenvolvemento da 
competición  en  si,  en  cuxa  organización  material  non  participa.  Ditas  responsabilidades 
corresponderán  en  exclusiva,  segundo  proceda,  ás  empresas  adxudicatarias  de  servizos  e 
subministros necesarios para o desenvolvemento  do evento e aos clubs participantes, quen asumirán 
de xeito íntegro as obrigas legais, de seguridade e de organización que lles sexan propias.

A organización non se fará responsable dos danos que puidesen causar ou causarse os participantes 
por  imprudencias  ou  neglixencias  destes.  Igualmente,  a/o  participante  declara,  baixo  a  súa 
responsabilidade,  terse  realizado  o  oportuno  recoñecemento  médico  que  lle  permite  estar  en 
condicións óptimas para realizar a proba, eximindo á organización da devandita responsabilidade.

